
Prezident İlham Əliyevin, 
bütövlükdə, 19 il ərzində həyata 
keçirdiyi uğurlu daxili siyasət 
nəticə etibarilə Azərbaycanın 
beynəlxalq aləmdə mövqelərinin 
möhkəmlənməsinə xidmət 
göstərmişdir. Təkcə daxili 
siyasətdə deyil, xarici siyasətdə də 
varislik prinsipi qorunub saxlanıl-
mışdır. Başqa sözlə, Prezident 
İlham Əliyev ümummilli lider 
Heydər Əliyevin müəllifi olduğu 
coxvektorlu, müstəqil və milli ma-
raqlara əsaslanan xarici siyasət 
kursunu sürətlə dəyişən dünyanın 
geosiyasi reallıqlarına adekvat 
olaraq cevik, innovativ və hücum 
taktikasına əsaslanmaqla davam 
etdirir. Milli dövlətçilik maraqları-
nın müdafiəsi həm ikitərəfli, həm 
də çoxtərəfli formatda həyata 
keçirilən bu siyasətin başlıca 
məzmununu təşkil edir. Həmin 
siyasətin uğurunu təmin edən çox-
saylı parametrlər sırasında birinci 
mövqedə dayanan amil  Prezident 
İlham Əliyevin beynəlxalq 
siyasətin aktoru statusuna 
yüksəlməsi reallığı ilə bağlıdır. 
Bu statusuna tam adekvat olaraq 
dövlət başçımız həm daxili, həm 
də xarici siyasət kursunun həyata 
keçirilməsi prosesində dərin 
zəka, iti fəhm, analitik və innova-
tiv düşüncə tərzi, sistemli analiz 
qabiliyyəti, prinsipiallıq və qətiyyət 
nümayiş etdirir. 

Hər dövlət başçısına nəsib 
olmayan bu unikal şəxsi 
keyfiyyətlərin daşıyıcısı olan 
Prezident İlham Əliyev hara-
da çıxış etməsindən və mövqe 
bildirməsindən asılı olmayaraq, 
şahmat dili ilə desək, həmişə ağ 
fiqurlarla oynayır və artıq start 
vəziyyətində qarşı tərəf üzərində 
ilkin üstünlüyünü təmin etmiş olur. 

Prezident İlham Əliyevin 
müəyyən etdiyi müstəqil xarici 
siyasət kursu dünyada bir-birinə 
qarşı duran qütblər tərəfindən 
də müsbət qiymətləndirilir. 
Azərbaycanın müxtəlif güc 
mərkəzlərindən bərabər məsafədə 
mövqe seçməsi, ikitərəfli 
münasibətlərdə bərabər hüquq, 
qarşılıqlı hörmət, bir-birinin daxili 
işlərinə qarışmamaq prinsiplərinə 
sadiq qalması, eyni zaman-
da ikitərəfli əməkdaşlığın heç 
bir halda üçüncü tərəfi hədəfə 
almaması reallığı beynəlxalq 
aləmdə dövlətimizə və onun 
rəhbərinə olan loyal münasibətin 
formalaşmasını şərtləndirən əsas 
amillərdir. Əsas səbəb odur ki, 
Prezident İlham Əliyevin həyata 
keçirdiyi müstəqil və qətiyyətli 
siyasət dünyanın əsas güc 
mərkəzləri tərəfindən ehtiramla 
qarşılanır.

Prezident İlham Əliyevin son 
19 il ərzində ölkəmizin və eləcə də 
Avropanın enerji təhlükəsizliyinin 
təminatı istiqamətində atdığı 
çoxkombinasiyalı siyasi gedişləri 
heyranlıq doğurur. Nəzərə alsaq 
ki, enerji təhlükəsizliyi dünya-
nın aparıcı dövlətlərinin milli 
təhlükəsizlik strategiyasının 
həlledici elementi statusunda çıxış 
edir. Bu baxımdan, bir sıra nüfuzlu 
ekspertlərin “müasir dünyanın 
siyasi mənzərəsi daha hərbi 
bloklara mənsubiyyətlə yox, enerji 
ehtiyatlarına malik olub-olmamaq 
bölgüsü ilə müəyyən ediləcək”, – 
fikri təsadüfi sayılmamalıdır. 

Prezident İlham Əliyevin 
müdrik siyasəti sayəsində 
Azərbayacan təkcə dünyanın 
enerji və nəqliyyat xəritəsini 
yenidən tərtib etmir, eyni za-
manda, dünyada ümumbəşəri 
dəyərlərin qorunması və 
təbliğı istiqamətində fantastik 
nailiyyətlərə imza atır. Dünyada si-
vilizasiyalararası dialoq sahəsində 
ciddi problemlərin yaşanması, 
bu fonda münaqişələrin artması 
tendensiyasının müşayiət olun-
ması, xüsusilə də islamafoboya 
kimi təhlükəli meyillərin bir sira 
dövlətlərin və digər subyektlərin 
siyasətində özünə geniş yer 
alması reallığında Azərbaycanın 
mədəniyyətlərarası dialoq 
məkanına çevrilməsi faktı da 
qlobal əhəmiyyət kəsb edən 
məsələdir. Bu məsələlərin həlli 
istiqamətində Azərbaycanın 
təcrübəsi digər ölkələr üçün örnək 
ola bilər. 

2018-ci ildə seçicilərin İlham 
Əliyevə etimad göstərib prezident 
seçməsindən sonra ölkəmizin 

bütün sahələr üzrə inkişafı yeni 
mərhələyə qədəm qoydu. Ölkə 
Prezidenti nüfuzlu benəlxalq 
təşkilatlarla əməkdaşlığı daha da 
genişləndirməyi prioritet vəzifə 
kimi qarşıya qoydu. 2019-cu il 
oktyabrın 15-də Bakıda Türkdilli 
Dövlətlərin Əməkdaşlıq Şurasının 
VII Zirvə görüşünün keçirilməsi 
və quruma sədrliyin Azərbaycana 
həvalə edilməsi, 25-26 oktyabrda 
Bakıda Qoşulmama Hərəkatına 
üzv ölkələrin dövlət və hökumət 
başçılarının XVIII Zirvə görüşü-
nün keçirilməsi və Azərbaycana 

tərkibində BMT-yə üzv dövlətlərin 
üçdə ikisinin təmsil olunduğu 
bu nəhəng beynəlxalq quruma 
3 il müddətinə sədrlik etmək 
hüququnun verilməsi, həmin 
il noyabrın 14-də Azərbaycan 
paytaxtının dünya dini liderlərinin 
II Bakı Sammitinə evsahibliyi 
etməsi, 2019-cu il oktyabrın 
25-də ABŞ-ın paytaxtı Vaşinq-
ton şəhərində Beynəlxalq Ast-
ronavtika Federasiyasının Baş 
 Assambleyasında keçirilmiş 
seçkilərdə Bakı şəhərinin 2023-
cü ildə baş tutacaq Beynəlxalq 
Astronavtika Konqresinə evsahib-
liyi etmək hüququnu qazanması, 
həmin il Çin Xalq Respublikası ilə 
iqtisadi və siyasi münasibətlərini 
daha da inkişaf etdirərək, 
Azərbaycanın “Bir kəmər – Bir yol” 
təşəbbüsündə “orta marşrut”un 
fəal və mühüm iştirakçısı kimi 
yerini möhkəmləndirməsi və digər 
mühüm tədbirlər, heç şübhəsiz, 
müəllifi Prezident İlham Əliyevin 
olduğu Azərbaycanın müstəqil və 
milli maraqlara söykənən fəal xari-
ci siyasət kursunun böyük uğurları 
kimi qiymətləndirilməlidir.

Prezident İlham Əliyevin 
müəyyən etdiyi dinamik xarici 
siyasət kursunun tələblərinə 
uyğun olaraq,Azərbaycanın 
Avropa İttifaqı ilə əməkdaşlığının 
dərinləşdirilməsi istiqamətində 
sanballı addımlar atılmışdır. Avro-
pa İttifaqı ilə münasibətlərin yeni 
mərhələyə keçidini təmin edəcək 
genişmiqyaslı ”Strateji tərəfdaşlıq” 
sazişinin hazırlanması prosesində 
Azərbaycan öz milli maraqlarından 
çıxış edir və danışıqlar prosesi 
sonuncu mərhələdədir.

Böyük fəxarətlə vurğulayaq ki, 
Prezident İlham Əliyevin rəhbərliyi 
ilə son illərdə ölkəmizdə iqtisadiy-
yatın şaxələndirilməsi, qeyri-neft 
sektorunda daha yüksək artımın 
təmin edilməsi, ixrac imkanlarının 
genişləndirilməsi, sahibkarlara 
dövlət dətəsəyinin gücləndirilməsi 
və biznes mühitinin daha da 
yaxşılaşdırılması istiqamətində 
aparılan genişmiqyaslı islahat-
lar kursu beynəlxalq aləmdə də 
olduqca yüksək qiymətləndirilir. 
ABŞ-ın kifayət qədər müfuzlu “İrs” 
Fondunun 2020-ci ili mart ayında 
təqdim etdiyi dünyanın 180 ölkəsi 
üzrə “İqtisadi azadlıq indeksi”ndə 
Azərbaycan mövqeyini 16 pillə 
yaxşılaşdıraraq, 44-cü yerə sahib 
olmuşdur. Respublikamız dünyada 
“iqtisadi azadlıq” indeksini ən çox 
təkmilləşdirən 11 ölkə sırasındadır. 
Bu uğur, ilk növbədə, biznes, in-
vestisiya azadlığı və fiskal sağlam-
lıq göstəricilərinə görə əldə edilib. 
Onu da xüsusi olaraq qeyd edək 
ki, Azərbaycan “iqtisadi azadlıq” 
indeksinə görə, hətta Avropanın 
Polşa, Portuqaliya, İspaniya, Fran-

sa və Belçika kimi ölkərini belə 
arxada qoyaraq,” köhnə qitə”nin 
45 ölkəsi arasında 24-cü yerdə 
qərarlaşmışdır.

2019-ci ilin dekabrında Çin 
Xalq Respublikasının Uhan 
şəhərindən başlayaraq dünya-
nın bütün ölkələrini əsarətə alan 
koronavirus pandemiyası dünya 
iqtisadiyyatında yeni və daha 
ağır böhran təhlükəsi yaratdığı 
kimi, Azərbaycana da təsirsiz 
qalmamışdır. Xüsusilə, bu infek-
siyanın məlum təsirləri fonunda 
dünya neft bazarında qiymətlərin 

2 dəfədən artıq enməsi, heç 
şübhəsiz, ölkəmizin də sosial-
iqtisadi həyatına, diplomatik və 
beynəlxalq iqtisadi əlaqələrinə 
mənfi təsir göstərməkdədir. 
 Prezident İlham Əliyevin və 
ölkəmizin Birinci vitse-preziden-
ti Mehriban xanım Əliyevanın 
Azərbaycan dövlətinin koronavirus 
infeksiyasına qarşı mübarizədə 
həmrəylik, birlik və məsuliyyətimizi 
daha da möhkəmləndirməklə bağlı 
çağırışları yalnız bir məqsədə 
xidmət edir. Bu məqsəd xalqımızı 
və dövlətimizi qorxulu infeksiyanın 
fəlakətli nəticələrindən hifz etmək 
və qorumaqdan ibarətdir. 

Prezident İlham Əliyevin 
COVID-19 pandemiyasına qarşı 
3 istiqamətdə (əhalinin həyatı 
və sağlamlığının qorunması; 
əhalinin sosial müdafiəsinin təmin 
olunması; iqtisadi fəallığın inki-
şaf etdirilməsi) müəyyən etdiyi 
mübarizə strategiyası sayəsində 
Azərbaycan bu ümumi bəlanın 
doğurduğu itkiləri minimuma 
endirməyi bacaran dövlətlər siya-
hısındadır. Bu həqiqət Ümumdün-
ya Səhiyyə Təşkılatının rəhbərliyi 
səviyyəsində bir neçə dəfə etiraf 
olunmuş və Azərbaycan bu baxım-
dan nümunəvi dövlətlər sırasında 
qeyd edilmişdir. Azərbaycanın 
pandemiyaya qarşı mübarizə 
tədbirləri bir çox dövlətlər 
tərəfindən model kimi seçilmişdir. 
Xüsusilə də Azərbaycan Prezi-
denti İlham Əliyevin təşəbbüsü ilə 
2020-ci il aprelin 10-da Türkdilli 
Dövlətlərin Əməkdaşlıq Şurası, 
həmin il mayın 4-də isə Qoşul-
mama Hərəkatının təmas qrupu 
çərçivəsində  COVID-19 pande-
miyasına qarşı milli, regional və 
qlobal səviyyədə mübarizəyə 
həsr olunmuş zirvə görüşlərinin 
(videoformatda) təşkil edilməsi 
Azərbaycanın fors-major 
vəziyətlərdə də yüksək idarəçilik 
mədəniyyətinə malik olduğunu və 
pandemiyaya qarşı mübarizəyə 
böyük töhfə verdiyini təsdiqləyir. 

Qoşulmama Hərəkatının qeyd 
edilən zirvə görüşündə Prezident 
İlham Əliyevin COVID-19 pan-
demiyasına qarşı mübarizədə 
beynəlxalq səylərin birləşdirilməsi 
məqsədilə BMT Baş Məclisinin 
xüsusi sessiyasının keçirilməsi 
təşəbbüsü üzv dövlətlər tərəfindən 
yüksək qiymətləndirilmişdir. 
Nəticədə, dekabrın 3-də Nyu-
Yorkda BMT Baş Assambleyasının 
koronavirus xəstəliyi – COVID-19 
ilə mübarizəyə həsr edilən xüsusi 
sessiyası keçirilmişdir. BMT Baş 
Məclisinin sayca 31-ci xüsusi 
sessiyasında həm milli səviyyədə, 
həm də Qoşulmama Hərəkatı 
adından çıxış edən Prezident 
İlham Əliyev Azərbaycanın 
pandemiyaya qarşı mübarizə 

prosesinə müxtəlif səviyyələrdə 
töhfə verdiyinə diqqət cəlb edərək 
xüsusi olaraq vurğulamışdır ki, 
məlum təşəbbüsə qarşı çıxan 
yeganə dövlət yenə də destruk-
tiv davranışı ilə özü-özünü artıq 
dünyada biabır etmiş Ermənistan 
olmuşdur. 

Eyni zamanda, Azərbaycan 
beynəlxalq müstəvidə “peyvənd 
millətçiliyi”nə qarşı prinsipial möv-
qe ortaya qoyur. Bu ilin müvafiq 
olaraq mart və noyabr aylarında 
Qoşulmama Hərəkatının sədri 
qismində Azərbaycanın təşəbbüsü 
ilə BMT-nin İnsan Hüquqları Şura-
sı və BMT Baş Assambleyasında 
bütün ölkələr üçün peyvəndlərdən 
istifadə məqsədilə bərabər 
imkanların təmin olunmasına 
dair qətnamələr qəbul edilmişdir. 
Bundan əlavə, Azərbaycan koro-
navirusla mübarizəni dəstəkləmək 
məqsədilə 80-ə yaxın ölkəyə 
birbaşa və Ümumdünya Səhiyyə 
Təşkilatının xətti ilə maliyyə və 
humanitar yardımlar göstərmişdir.

Müzəffər Azərbaycan Ordusu 
Ali Baş Komandan İlham Əliyevin 
rəhbərliyi altında torpaqlarımı-
zı Ermənistanın işğalçı silahlı 
qüvvələrindən azad etmək kimi 
müqəddəs vəzifəni şərəflə yerinə 
yetirmişdir. 2020-ci il noyabrın 
8-də qədim Azərbaycan şəhəri, 
Qarabağın incisi Şuşanın müasir 

hərb elminin ən nadir və unikal 
əməliyyatlarından birinin həyata 
keçirilməsi nəticəsində azad olun-
ması düşmənin müqavimət po-
tensialını heçə endirdi. Nəticədə, 
,noyabrın 10-da prezidentlər İlham 
Əliyev, Vladimir Putin və baş 
nazir Nikol Paşinyanın imzala-
dığı üçtərəfli bəyanat regionda 
uzunmüddətli münaqişənin hərbi 
fazasını başa çatdırdı və fak-
tiki olaraq, işğalçı Ermənistan 
dövlətinin kapitulyasiya aktı oldu. 
Noyabrın 20-də Ağdam, noyabrın 
25-də Kəlbəcər, dekabrın 1-də isə 
Laçın rayonu bir güllə belə atıl-
madan, bir nəfər şəhid vermədən 
işğaldan azad olundu. 

8 Noyabr– Zəfər Günü xalqı-
mızın qürur mənbəyinə çevrilmiş 
şanlı tarixdir. Həmin tarixin üç 
qəhrəmanı vardır: müzəffər Ali 
Baş Komandan, onun formalaş-
dırdığı yenilməz ordu və “dəmir 
yumruğa” çevrilmiş xalq. 

Bu tarixi zəfəri ilə Prezident 
İlham Əliyev öz adını müzəffər 
sərkərdə olaraq, təkcə mənsub 
olduğu ölkənin deyil, əslində, 
dünyanın hərb tarixinə əbədi 
olaraq həkk etdi. Bu tarixi 
qalibiyyətin nəticəsində ordu-
muzun yenilməzliyi, qüdrəti və 
vətənpərvərliyi sözdə deyil, qanlı 
döyüş meydanlarında sübuta ye-
tirildi. Xalq olaraq, qəddimiz düz, 
başımız uca oldu. Qürurumuz 
özümüzə qaytarıldı. Alnımızdan 
xəcalət ləkəsi birdəfəlik silindi. 
Birləşdik. Bütövləşdik. Ən qatı 
əleyhdarlarımız belə bu həqiqəti 
etiraf etmək məcburiyyətində 
qaldılar. 

Artıq bir ildir ki, müzəffər 
Azərbaycan Ordusu xilaskar Ali 
Baş Komandan İlham Əliyevin 
rəhbərliyi altında torpaqlarımı-
zı Ermənistanın işğalçı silahlı 
qüvvələrindən azad etmək kimi 
müqəddəs vəzifəni şərəflə yerinə 
yetirmişdir.

Azərbaycan 30 illik münaqişəni 
hərbi-siyasi yollarla həll etdi, ərazi 
bütövlüyünü və tarixi ədaləti bərpa 
etdi. Dağlıq Qarabağ münaqişəsi 
keçmişdə qaldı. Azərbaycanda ar-
tıq Dağlıq Qarabağ adında inzibati 
ərazi vahidi yoxdur. Prezidentin 
2021-ci il 7 iyul tarixli fərmanı ilə 
Qarabağ və Şərqi Zəngəzur iqtisa-
di zonaları yaradıldı.

Böyük fəxr və qürur hissi ilə 
onu da qeyd edək ki, müzəffər 
Ali Baş Komandan, Prezident 
İlham Əliyev 2021-ci ilin 12 no-
yabr tarixində Türkdilli Ölkələrin 
Əməldaşlıq Şurasının (Türk 
Şurası) İstanbulda keçirilən VIII 
Zirvə Göruşündə Türk Dünya-
sının Ali Ordeni ilə təltif olundu. 
Bu təşəbbüsün müəllifi qar-
daş Türkiyə Respublikasının 
 Prezidenti Rəcəb Tayyib Ərdoğan 
olmuşdur və ali mükafatı da özü 

təqdim etmişdir. Türk Şurasının 
tam hüquqlu üzvü olan dörd 
dövlətin – Türkiyə, Qazaxıs-
tan, Özbəkistan və Qırğızıstan 
prezidentlərinin məlum seçimini 
şərtləndirən amilləri şərti olaraq üç 
qrupa bölmək olar.

Birincisi, Azərbaycan Respubli-
kasının ərazilərinin işğaldan azad 
edilməsini və ərazi bütövlüyünün 
bərpasını təmin edən tarixi zəfər;

İkincisi, bu tarixi zəfərə imza 
atmaqla, türk birliyinin formalaş-
ması prosesinə mühüm töhfə;

Üçüncüsü, tarixi qələbə 
nəticəsində bölgədə davamlı sülh 
və sabitliyin əldə olunamasına 
yolun açılması.

Həqiqətən də Ali Baş 
Komandan İlham Əliyevin böyük 
sərkərdəlik məharəti, güclü iradəsi 
və qətiyyəti, yenilməz ordumuzun 
şücaəti, xalqın Prezidentinə 
olan birmənalı dəstəyi və onun 
ətrafında monolit birliyi sayəsində 
əldə olunan qələbə öz miqyası və 
əhəmiyyəti baxımından bölgəmizin 
sərhədlərini aşır, türk dünyası kimi 
daha geniş coğrafi arealı əhətə 
edir. Qardaş ölkənin Prezidenti 
Rəcəb Tayyib Ərdoğanın 
 Prezident İlham Əliyevə Ali 
Ordenin təqdim edilməsi 
mərasimində səsləndirdiyi fikirlər 
bu baxımdan olduqca böyük 
məna kəsb edir. “Azərbaycanın 
ərazi bütövlüyünü yenidən təmin 
etməsi türk dünyasının birliyini və 
bərabərliyini genişləndirmişdir. 
Qarabağın azadlığının rəmzi olan 
“Xarıbülbül” türk dünyası üçün 
Zəfərin müjdəçisi olmuşdur.”

Tarixi qələbənin əldə edilməsi 
ilə bölgədə davamlı sülh, sabitlik 
və təhlükəszilik mühitinin for-
malaşması üçün geniş imkanlar 
açılmışdır. Azərbaycan Prezidenti 
İlham Əliyev postmüharibə dövrü-
nün problemlərini həll etmək üçün 
Ermənistanın siyasi rəhbərliyi 
ilə danışıqlar aparmağa hazır 
olduğunu bəyan etmişdir. Danı-
şıqlarda, ilk növbədə, iki dövlət 
arasında sərhədlərin delimitasiya 
və demarkasiyasının müəyyən 
edilməsi, iqtisadi-nəqliyyat 
komunikasiyalarının bərpası, o 
cümlədən Zəngəzur dəhlizinin işə 
salınması, miinalanmış ərazilərin 
dəqiq xəritələrinin Azərbaycana 
təhvil verilməsi və ümumən tarixi 
sülh müqaviləsinin imzalanması 

üçün münbit şəraitin yaradılması 
ətrafında məsələlərin müzakirə 
edilməsi mümkün variant olaraq 
nəzərdə tutulur. 

Mövcud reallıqlar fonunda 
Ermənistanda hərbi canilər –
Köçəryan və Sarkisyan “milli 
müqavimət hərəkatı” yaratdıq-
larını bəyan ediblər. Hədəfləri 
Paşinyan hökumətini devirmək və 
Azərbaycana və Türkiyəyə qarşı 
ərazi iddialarını yenidən gündəmə 
gətirməkdən ibarətdir. Bu yerdə 
məşhur bir Azərbaycan zərb-
məsəlini xatırlamamaq mümkün 
deyil: “Ac toyuq yuxusunda darı 
görər”. Belə revanşist və xəstə 
düşüncənin daşıyıcıları papaq-
larını qarşılarına qoyub (əgər 
papaqları varsa) düşünsünlər və 
müzəffər Ali Baş Komandan İlham 
Əliyevin Türk Şurasının İstanbul 
Zirvə görüşündə səsləndirdiyi 
xəbərdarlığı yaddan çıxarmasın-
lar: “Ümid edirəm, öz işğalçılıq 
siyasətinə görə məğlub vəziyyətdə 
olan Ermənistan da gec-tez 
anlayacaq ki, heç bir ölkəyə 
ərazi iddiası onlara xeyir və şərəf 
gətirməyəcək. Ümid edirəm ki, ya-
xın gələcəkdə Ermənistanın həm 
Türkiyəyə, həm Azərbaycana ərazi 
iddialarına son qoyulacaq. Əks 
təqdirdə onlar daha da pis duruma 
düşə bilərlər”. Başqa sözlə, tarixi 
zəfərimizin simvolu olan “dəmir 
yumruq” yerindədir.

Prezident İlham Əliyevin Av-
ropa İttifaqının Şərq Tərəfdaşlığı 
Proqramı çərçivəsində ötən ilin 
dekabr ayında Brüsselə səfəri və 
orada keçirdiyi görüşlər, mətbuat 
konfransında səsləndirdiyi fikirlər 
bu qənaətə gəlməyə əsas verir 
ki, Ermənistanın siyasi rəhbərliyi 
getdikcə postmüharibə dövrü-
nün reallıqlarını daha düzgün 
qiymətləndirməyə başlayır. 
Ermənistan Azərbaycanın irəli 
sürdüyü şərtlərlə razılaşmaq 
məcburiyyətindədir. Bu səfər 
çərçivəsində 2021-ci il dekabrın 
14-də Prezident İlham Əliyev 
Avropa İttifaqı Şurasının prezidenti 
Şarl Mişel və Ermənistanın baş 
naziri Nikol Paşinyanla üçtərəfli, 
daha sonra isə Ermənistan siyasi 
lideri ilə ikitərəfli görüş keçirdi. 
Bu, postmüharibə dönəmində 
ikitərəfli formatda keçilirən ilk gö-
rüş idi. Bu təmaslar çərçivəsində 
müharibədən sonrakı dövrlə 

bağlı geniş müzakirələr aparıldı və 
həllini gözləyən iki mühüm məsələ 
ilə bağlı razılaşma əldə olundu: 
birincisi, Ermənistanla Azərbaycan 
arasında sərhədin delimitasiyası 
və demarkasiyası üçün ekspert 
qrupunun yaradılması ilə bağlı ra-
zılaşma. İkincisi isə Azərbaycanla 
Naxçıvanı birləşdirəcək kommu-
nikasiya dəhlizlərinin açılması. 
Bu baxımdan, Brüssel görüşü, 
əslində, 10 noyabr 2020-ci il, 11 
yanvar və 26 noyabr 2021-ci il 
razılaşmalarına sadiqliyi nüma-
yiş etdirən mühüm addım kimi 
qiymətləndirilməlidir.

Brüssel Sammitinin yekun 
sənədi olaraq qəbul edilmiş 
bəyanat da Azərbaycanın milli ma-
raqlarına cavab verir. Burada, ilk 
növbədə, üzv dövlətlərin ərazi bü-
tövlüyü, suverenliyi və beynəlxalq 
aləmdə tanınmış sərhədlərinin 
toxunulmazlığı prinsiplərinə 
hörmət, onlar arasında nəqliyyat-
kommunikasiya əlaqələrinin inki-
şafına dəstək ifadə olunmuşdur. 
Heç bir halda, status məsələsi və 
“Dağlıq Qarabağ” ifadəsi danışıq-
ların predmeti olmamış və yekun 
sənədə bu haqda heç bir bənd 
salınmamışdır.

Bu il aprelin 6-da Avropa 
İttifaqı Şurasının prezidenti Şarl 
Mişelin təşəbbüsü və vasitəçiliyi 
yenidən Brüsseldə Azərbaycan 
Prezidenti İlham Əliyev ilə 
Ermənistanın baş naziri Nikol 
Paşinyan arasında görüş keçiril-
mişdir. Görüş çərçivəsində mühüm 
razılaşmalar əldə edilmişdir. Bu 
razılaşmalar Azərbaycanın milli 
maraqlarına tam cavab verir və 
Prezident İlham Əliyevin rəhbərliyi 
altında ölkəmizin mühüm diploma-
tik uğuru kimi qiymətləndirilə bilər.

Bir sözlə, Prezident İlham 
Əliyevin rəhbərliyi altında 
Azərbaycan diplomatiyası 
 Moskvada və Soçidə olduğu 
kimi, Brüsseldə də artıq ikinci 
dəfədir ki, postmüharibə dövrünün 
həllini gözləyən məsələlərinin 
tənzimlənməsi isqtiqamətində 
milli maraqları ləyaqətlə müdafə 
etmiş, Brüssel sülh gündəliyini 
formalaşdırmağa nail olmuşdur. 

Elman NƏSİROV, 
Milli Məclisin deputatı, siyasi 

elmlər doktoru, professor

Müzəffər Prezident və onun 
xarici siyasət doktrinası

2018-ci il aprelin 11-də keçirilən prezident 
seçkilərində cənab İlham Əliyev seçicilərin 
86,03 faizinin səsini qazanaraq, növbəti 
dəfə Azərbaycan Respublikasının Prezidenti 
seçilmişdir. Xalqımız həmişə olduğu 
kimi, bu dəfə də doğru və müdrik seçim 
etmişdir. Onlar səslərini ulu öndər Heydər 
Əliyevin müəyyən etdiyi siyasi kursa sadiq 
qalaraq, Azərbaycanı regionun liderinə və 
beynəlxalq aləmdə etibarlı tərəfdaşa çevirən 
dünya səviyyəli siyasətçi İlham Əliyevə 
vermişlər. Növbəti dəfə xalqdan etimad 
mandatı alan Prezident İlham Əliyevin 
rəhbərliyi altında son 4 ildə Azərbaycan öz 
inkişafının keyfiyyətcə yeni mərhələsinə 
daxil olmuşdur. Bu mərhələ bütün sahələri 

əhatə edən, genişmiqyaslı və davamlı 
islahatlarla xarakterizə olunur. Dövlətimizin 
başçısı tərəfindən “tərəqqi, təkamül və yeni 
şəraitə uyğunlaşma” kimi qiymətləndirilən 
və dərinləşən islahatlar kursu sosial-itisadi, 
hüquq-məhkəmə, siyasi, struktur və kadr 
istiqamətlərini əhatə etməklə çoxşaxəli və 
dinamikdir. Bütün bunlar nəticə etibarilə 
ölkəmizin daxili siyasi uğurlarını şərtləndirir, 
səfərbər olunmuş cəmiyyət və vətəndaş 
həmrəyliyini möhkəmləndirir, siyasi sabitlik 
və təhlükəsizlik mühitinin dönməzliyini 
təmin edir. Nəticədə daxili siyasətin davamı 
və tamamlanması olan xarici siyasət 
istiqamətində də mövqelərimiz daha da 
möhkəmlənir.

13 aprel 2022-ci il, çərşənbə6


